
«ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ
	1.ՀՀ ֆինանսների նախարարություն
	18․10․2024թ․ 


	
	N 01/9-1/22144-2024

	Ուսումնասիրելով Ձեր 07.10.2024թ-ի N ԳՍ//31933-2024 գրությամբ ներկայացված «Տարածք հետ վերցնելու և ամրացնելու մասին» ՀՀ կառավարության որոշման նախագիծը, հայտնում ենք հետևյալը.
Նախագծով առաջարկվում է «Սիսիանի տարածքային մանկավարժահոգեբանական աջակցության կենտրոն» ՊՈԱԿ-ին (այսուհետ՝ ՊՈԱԿ) անհատույց օգտագործման իրավունքով ամրացված ՀՀ Սյունիքի մարզի Սիսիան համայնքի, ք. Սիսիան, Կամոյի թիվ 5  հասցեում գտնվող շենքի 2-րդ հարկից 177.65 քառ. մետր ընդհանուր մակերեսով չօգտագործվող ոչ բնակելի տարածքը (թվով 6 աշխատասենյակ) հետ վերցնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել ՀՀ առողջապահական և աշխատանքի տեսչական մարմնին (այսուհետ՝ Տեսչություն):
Համաձայն հիմնավորման՝ Նախագծի ընդունման անհրաժեշտությունը պայմանավորված է Տեսչության աշխատակազմի չհամալրված 15 հաստիքը համալրելու ու վերջիններիս աշխատանքային պայմանները բնականոն և պատշաճ կազմակերպելու նպատակով անհրաժեշտ աշխատասենյակներով ապահովմամբ։
Այդ կապակցությամբ առաջարկում ենք Նախագծի հիմնավորումներում բացահայտել.
ա/ արդյոք տարածքի հետ վերցնելը չի խոչնդոտի «Սիսիանի տարածքային մանկավարժահոգեբանական աջակցության կենտրոն» ՊՈԱԿ-ին բնականոն գործունեությանը և կանոնադրական նպատակների անխափան իրականացմանը:
բ/ Նախագծի տեղեկանք-հիմնավորման համաձայն Նախագծի ընդունումը չի հանգեցնի ՀՀ պետական բյուջեում ծախսերի ավելացման: Մինչդեռ Նախագծի ընդունման արդյունքում Տեսչությանը հատկացվող լրացուցիչ տարածքը կլինի ավելին, քան ներկայումս զբաղեցվող տարածքը (ՀՀ կառավարության 13.08.2020թ. N 1342-Ա որոշմամբ Տեսչությանը կցվել է 152.95 քմ մակերեսով տարածք Նախագծով նշված նույն հասցեում), ինչը ենթադրում է նոր հատկացվող տարածքի պահպանման ու սպասարկման (ներառյալ վարչական սարքավորումներով և գրասենյականին գույքով ապահովման) համար լրացուցիչ միջոցների ներգրավման անհրաժեշտություն, որի մասով անդրադարձ չկա: Ուստի առաջարկում ենք պարզաբանել Նախագծի ընդունման դեպքում Տեսչության պահպանման ծախսերի լրացուցիչ պահանջ առաջանալու է թե ոչ, առաջանալու դեպքում ֆինանսական գնահատականը և ազդեցությունը ՀՀ պետական բյուջեի ծախսերի վրա, քանի որ 2025թ. պետական բյուջեի նախագծով այդ ուղղությամբ լրացուցիչ միջոցներ նախատեսված չէ:

	Ընդունվել է, ՀՀ ֆինանսների նախարարության կարծիքը ՀՀ ՏԿԵՆ թիվ ԴԽ//39120-2024 գրությամբ ներկայացվել է ՀՀ Կրթության, գիտության, մշակույթի և սպորտի նախարարություն պարզաբանում տրամադրելու համար։ Նախարարության պատասխան գրությունը կցվում է։

	2. ՀՀ կադաստրի կոմիտե
	14.10.2024թ.

	
	N ՍԹ/16879-2024

	   Ի պատասխան ՀՀ տարածքային կառավարման և ենթակառուցվածքների նախարարության 2024 թվականի հոկտեմբերի 7-ի N ԳՍ//31933-2024 գրության՝ «Տարածք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Առաջարկում ենք Նախագծի 1-ին կետում «27012017-09-0023» թվերը փոխարինել «04102022-09-0024» թվերով՝ հաշվի առնելով այն հանգամանքը, որ Հայաստանի անշարժ գույքի  տեղեկատվական համակարգի (ARPIS) տվյալների համաձայն՝ Նախագծի նույն կետում նշված ՀՀ, Սյունիքի մարզ, համայնք Սիսիան, քաղաք Սիսիան, Կամոյի փողոց, թիվ 5 հասցեում գտնվող անշարժ գույքի նկատմամբ իրավունքների պետական գրանցման գործող վկայականի համարն է
N 04102022-09-0024:
   Միաժամանակ առաջարկում ենք Նախագծի 2-րդ կետում «հուլիսի 25-ին» բառը և թիվը փոխարինել «հուլիսի 2-ին» բառով և թվով:
   Հայտնում ենք նաև, որ անշարժ գույքի շուկայական արժեքին մոտարկված կադաստրային արժեքը ձևավորվում է միայն ամբողջ գույքային միավորի համար, և այն հաշվարկվում է հողամասի և դրա վրա առկա շինությունների շուկայական արժեքին մոտարկված կադաստրային արժեքների հանրագումարից, ինչպես նաև Կադաստրի կոմիտեին անշարժ գույքի սկզբնական արժեքների հաշվարկման լիազորություն վերապահված չէ, հետևաբար վերոնշյալ հասցեում գտնվող անշարժ գույքի 2-րդ հարկի՝ 177.65 քմ մակերեսով մասի շուկայական արժեքին մոտարկված կադաստրային արժեքի և նշված շինության սկզբնական արժեքի վերաբերյալ տեղեկատվություն հնարավոր չէ տրամադրել։

	Ընդունվել է մասնակի, փոփոխվել է վկայականի համարը։

	3․ ՀՀ առողջապահական և աշխատանքի տեսչական մարմին
	07․10․2024թ․

	
	N 01/21975-2024


	Ի պատասխան 2024 թվականի հոկտեմբերի 07-ի
թիվ ԳՍ//31933-2024 գրության

Հարգելի՛ պարոն Սանոսյան,
Տեղեկացնում եմ, որ ՀՀ առողջապահական և աշխատանքի տեսչական մարմնի կողմից ՀՀ կառավարության «Տարածք հետ վերցնելու և ամրացնելու մասին» որոշման նախագծի վերաբերյալ առաջարկություններ առկա չեն։
	Ընդունվել է ի գիտություն։

	4. ՀՀ կրթության, գիտության, մշակույթի և սպորտի նախարարություն
	09․12․2024թ․

	
	N 01/20․1/38141-2024

	Ի պատասխան Ձեր 02.12.2024թ.
հմ.ԴԽ//39120-2024 գրության
ՀՀ կրթության, գիտության, մշակույթի և սպորտի նախարարությունը «Տարածք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ իր իրավասության շրջանակներում առաջարկություններ ու առարկություններ չունի:
	Ընդունվել է ի գիտություն։






